
                  Астана менталитеті: Елордада оқудың ерекшеліктері неде?

Ақылбек Хуанбай, Агротехникалық университеттің 3-курс студенті:

    - Менің Астанадағы студенттік өмірім қызыққа толы. Әсіресе, қала күні қарсаңында ұйымдастырылатын іс-шаралар маған қатты ұнайды. Былтыр Астананың 12 жылдағы кең көлемде тойланды. Бұлы жолы да Астана дәстүрінен жаңылған жоқ. Елорданың туған күніне жыл сайын бірнеше жаңа нысандардың тұсауы кесілетін. Өткен жылы қала күнінде «Хан шатыр» ойын-сауық және сауда орталығы ашылды. Бұл алып кешенді қазіргі сәулет өнеріндегі ғажайып үлгілердің қатарына жатқызуға болады. Соған сай салтанатты шарада маған италиялық опера әншісі Андреа Бочеллидің концерт бергені ұнады. Табаны дөңгелек пішіндес алып ғимарат жоғарлаған сайын сүйірленіп барып тұйықталады. Менің естуімше бұл ғимараттың сәулетшісі бұған дейін елорданың көріктенуіне өз үлесін қосқан атақты Норман Фостер екен. Сондай-ақ, «Мәскеу» бизнес орталығын да ерекше атап өтуге болады. Бұл нысан Достық көшесінің бойында орналасқан барлығы 25 қабатты бизнес орталығы.
     Елімізде өткізілген VII қысқы Азия ойындарын да қызыға тамашаладық. Жаңа велотректің ішінде өткен мәнерлеп сырғанау жарысы менің есімде ұзақ сақталады. Міне, осы және тағы басқа да елорда төрінде бой көтерген әсем ғимараттар, тарихи ескерткіштер жастардың қоғамдық көзқарастарын қалыптастырып, рухани жан дүниесінің баюына жол ашары сөзсіз. Біз өз қаламызға қарап бой түзеп, сол қаланың тазалығындай адамгершілікті адам болуға, сол қаланың әсемдігіндей өмірімізді жақсартуға талпынамыз.Астанада білім алған әр азаматтың бойын қашанда мақтаныш кернейтіні сөзсіз. Сондықтан біз қаншалықты қаламызда мақтан тұтсақ, соншалықты оның болашағына алаңдап, жайнап-көркеюіне үлес қосуға тиіспіз.
